
ACTA  DA  SESIÓN  ORDINARIA  DA  XUNTA  DE  GOBERNO  LOCAL  DO
CONCELLO  DE  VALDOVIÑO,  CELEBRADA  EN  DATA  TRINTA  DE
SETEMBRO  DE DOUS MIL VINTE E UN. 

Expte: 2021/G007/000037

En Valdoviño na Sala de Xuntas da Casa do Concello anexa á Alcaldía, ás nove  horas e
corenta e cinco minutos do dia trinta de setembro de dous mil vinte e un, ten lugar
reunión en primeira convocatoria de  Xunta de Goberno Local , para celebrar sesión
ordinaria. Preside a sesión o Sr. Alcalde, don Alberto González Fernández, e asisten  os
seus  concelleiros/as: Don Sergio Saavedra Gutiérrez, dona Jessica Sabín Fernández e
don Alejandro Antonio García Sousa. Non asistiron e xustifican a ausencia:  Dona Rosa
Ana García López e dona Jessica Sabín Fernández.

Asistidos da secretaria municipal, dona Carlota González Navarro.
Comprobada a existencia  de quorum abondo, o Presidente abre a  sesión na que se
adoptan os  acordos seguintes: 

Orde do Día 

PARTE RESOLUTIVA 

1º.-  APROBACIÓN, SE PROCEDE, DOS  BORRADORES DAS ACTAS DAS
SESIÓNS: 16.09.21 E 23,09.21.- 
A Xunta de Goberno Local,  en votación ordinaria  e por unanimidade dos presentes
aprobou as actas das sesións citadas.

2º.-APROBACIÓN DE GASTOS: RELACIÓN DE FACTURAS Nº F/2021/57.-
PROPOSTA DA ALCALDÍA-PRESIDENCIA:

“Elaborouse a seguinte relación de facturas que figura co número F/2021/57 e que se
remitiu pola Intervención  Municipal. A contía total da presente relación de 5 facturas
ascende á cantidade de CORENTA E DOUS MIL TRESCENTOS SETENTA E SEIS
EUROS  CON  CORENTA  CÉNTIMOS  (42.376,40  €). As  facturas  que  integran  a
antedita relación figuran como anexo á proposta. 

Visto o informe de reparo suspensivo emitido pola intervención municipal en relación á
aprobación e pago das facturas incluidas na citada relación.

A Alcaldía,  de acordo coas competencias que se atribúen á Alcaldía  polo artigo 21,
apartado 1.f) da Lei 7/85, do 2 de abril, reguladora das bases do réxime local, na súa
redacción dada polas Leis 11/99 e 57/03,

PROPÓN:

PRIMEIRO.-  APROBAR a  relación  de  facturas  sinalada,  F/2021/57  así  como
AUTORIZAR o correspondente pagamento por importe bruto de 42.376,40 euros.

En Valdoviño, na data da sinatura electrónica 
O alcalde: 
Asdo. D. Alberto González Fernández (Asdo. dixitalmente)”

Analizadas pola Xunta de Goberno Local  as facturas, así coma o informe de intervención, e
Vista  proposta  da   Alcaldía,   toma  coñecemento   e  mediante  votación  ordinaria  e  por
unanimidade  dos asistentes á sesión, ACORDA:

PRIMEIRO.- Recoñecer as obrigas polos gastos derivados das facturas da relación e ordenar o
pago das mesmas.

SEGUNDO.- Dar traslado do presente acordo ao departamento dos servizos económicos para o
seu coñecemento e trámite. 

3.- EXPEDIENTES ÁREA DE URBANISMO

Licenza de legalización de obras para construción de vivenda unifamiliar

PROPOSTA DE ALCALDÍA

“Expediente 154/2021 (relacionado co expediente 93/2016) –Licenza de legalización
de obras para construción de vivenda unifamiliar aillada  sita en  Lugar do Pazos
núm.  58,  Parroquia  de   Lago,  Valdoviño,  en  solo  clasificado  como  S.N.U.  DE
NÚCLEO RURAL. ZONA DE EDIFICACIÓN RESIDENCIAL AISLADA, e de
acordo coa documentación técnica achegada e asinada polo arquitecto Ramón Montero
Cereijo.

E Visto que a documentación que se aportou ao expediente e que é conforme e completa
, segundo o informe do arquitecto técnico municipal de data 28 de setembro de 2021 en
sentido FAVORABLE.

Esta ALCALDIA en uso das competencias atribuídas polo art. 21 da Lei 7/1985 de 02
de abril, reguladora das Bases de Réxime Local, propón á Xunta de goberno local, a
adopción de seguinte ACORDO:

Primeiro.- Conceder licenza de legalización de obras de vivenda unifamiliar aillada en
LUGAR DE PAZOS NÚM. 58, parroquia de LAGO-VALDOVIÑO,  licenza que se
outorga salvo o dereito de propiedade e sen prexuízo de terceiros .

Segundo.-  As  obras  axustaranse  á  documentación técnica  achegada e  ás  condicións
sinaladas  no informe do arquitecto técnico municipal (Anexo 1:CONDICIONS  DA
LICENZA ) de data 28 de setembro de 2021, debendo trasladarse ditas condicións ao
promotor en expediente de debida forma, xunto coa licenza municipal.

Terceiro.-  APROBAR a  liquidación  provisional  das  obras,  segundo  o  seguinte
desglose: Taxas 48,08 €  ICIO .- 184,90 €

Cuarto.- Aprobar o prazo de execución das obras, que se estima en 36 meses .

Quinto.-  Notifíquese  o  presente  acordo  ó  interesado  e  dese  traslado  do  mesmo  ao
negociado de Urbanismo para o seu trámite; así coma aos servizos económicos  para os
debidos efectos.

Valdoviño,29 de setembro de 2021
O Alcalde,
Asdo.: Alberto González Fernández”

A  Xunta  de  Goberno  Local,  en  votación  ordinaria  e  por  unanimidade  dos
asistentes, aprobou a proposta de Alcaldía anteriormente transcrita.

Licenza de construción unifamiliar

PROPOSTA DE ALCALDÍA

“.-  Expte.  de  obras  99/2021.-  LORENA  DIAZ  CIBREIRO.-  Para  as  obras  de
construción  de  vivenda  unifamiliar   e  peches  de  parcela  (en  núcleo  rural)  na  Rúa
ALDARETE Nº 14, parroquia de VALDOVIÑO, en solo clasificado como SUELO NO
URBANIZABLE  DE  NÚCLEO  RURAL.  ZONA  DE  EDIFICACIÓN
RESIDENCIAL AISLADA Y SUELO NO URBANIZABLE (Común), e de acordo
coa documentación técnica achegada e asinada pola arquitecta Carolina Martínez Vila.

E  Visto  que  a  documentación  que  se  aportou  ao  expediente  e  que  é  conforme  e
completa, segundo o informe do arquitecto municipal e da secretaria municipal de data
27 de setembro de 2021 en sentido FAVORABLE.

Esta ALCALDÍA en uso das competencias atribuídas polo art. 21 da Lei 7/1985 de 2 de
abril,  reguladora  das  Bases  de Réxime Local,  propón a Xunta de Goberno Local  a
adopción do seguinte ACORDO:

Primeiro.- Conceder licenza de construción de vivenda unifamiliar e peches de parcela
(en núcleo rural) en rúa ALDARETE nº 14, parroquia de VALDOVIÑO, licenza que se
outorga salvo o dereito de propiedade e sen prexuízo de terceiros.

Segundo.-  As  obras  axustaranse  á  documentación  técnica  achegada  e  asinada  pola
arquitecta Carolina Martínez Vila  e ás condicións sinaladas no informe do arquitecto
municipal (Anexo 1: CONDICIÓNS DA LICENZA) de data 27 de setembro de 2021,
debendo trasladarse ditas condicións ao promotor do expediente en debida forma, xunto
coa licenza municipal.

Terceiro.-  APROBAR a  liquidación  provisional  das  obras,  segundo  o  seguinte
desglose: Taxas 867,59 €. ICIO.- 3.990,96 €.

Cuarto.- Aprobar o prazo de execución das obras, que se estima en 36 meses .

Quinto.-  Notifíquese  o  presente  acordo  ó  interesado  e  dese  traslado  do  mesmo  ao
negociado de Urbanismo para o seu trámite; así coma aos servizos económicos  para os
debidos efectos.

Valdoviño, 28 de setembro de 2021.
O Alcalde,
Asinado/Alberto González Fernández”

A  Xunta  de  Goberno  Local,  en  votación  ordinaria  e  por  unanimidade  dos
asistentes,  aprobou  a  proposta  de  Alcaldía  e  por  ende  conceder  a  licenza  de
construción de vivenda unifamiliar e peche de parcela.

4º.-SOLICITUDE  DE  LICENZA  PARA  A  TENZA  DE  ANIMAIS
POTENCIALMENTE  PERIGOSOS,  INSTADA  POR  DON  JOSÉ  MANUEL
SANTALLA BELLÓN.-
Proposta de Alcaldía: 

“Vista  a  instancia  de  don  José  Manuel  Santalla  Bellón,  formulada  en  data  20  de
setembro de 2021, rexistro xeral de entrada núm. 20210000002265  pola que solicita
que se lle conceda licenza municipal para a tenza de animais potencialmente perigosos,
e examinada a documentación que adxunta á mesma, así coma comprobado o padrón
municipal de habitantes, no que aparece inscrita.

Tendo en conta pois, que o solicitante, atópase empadroado neste concello, e que se
aporta  toda  a  documentación requirida  na normativa  que  regula  a  tenza  de  animais
potencialmente  perigosos  na  Comunidade  Autónoma  de  Galicia,  que  consta  no
expediente da súa razón.

Esta ALCALDÍA en uso das competencias atribuídas polo art. 21 da lei 7/1985 de 02 de abril,
reguladora  das  Bases  de Réxime Local,  propón á  Xunta  de  Goberno  Local,  a  adopción do
seguinte ACORDO:

Primeiro.- Conceder licenza para a tenza de animais potencialmente perigosos a don
JOSE MANUEL SANTALLA BELLÓN cunha validez de  CINCO ANOS dende a
data  da  notificación,  debendo  ser  renovada  ao  remate  de  cada  período,  previa
xustificación de que se seguen cumprindo os requisitos que se esixiron á interesada
como documento acreditativo desta concesión.

Segundo.- Notificar o presente acordo o interesado para o seu coñecemento e efectos
oportunos; debendo constar ao dorso da notificación as obrigas que deben cumprir os
titulares da licenza e realizar os demais trámites precisos derivados do acordo.

ASINADO ELECTRÓNICAMENTE POLO SR. ALCALDE”

Despois  de  ver o  expediente  e  proposta  de  Alcaldía  que  antecede,  a  Xunta  de
Goberno Local, mediante votación ordinaria e unanimidade dos presentes acordou
a  súa  aprobación,  concedendo  a  licenza  solicitada  tramitada  no  expediente
2021/R002/000011. 

5º.-  APROBACIÓN  EXPEDIENTES  CONTRATACIÓN  E  COMEZO  DA
ADXUDICACIÓN DAS OBRAS DA 1ª FASE DO POS+AD2/2021.- 

A).-   APROBACION EXPEDIENTE CONTRATACIÓN DO PROXECTO DE   
OBRA: ABASTECEMENTO EN OUTEIRO E OUTRO.- 
PROPOSTA A XUNTA DE GOBERNO LOCAL:

“ASUNTO: INICIO EXPEDIENTE CONTRATACIÓN OBRA: ABASTECEMENTO
EN OUTEIRO E OUTRO (1ª Fase do POS+Adicional 2/2021.

Vista  Circular  da  Deputación  provincial  da  Coruña  de  aprobación  da  1ª  Fase  do
POS+ADICIOANL 2/2021 por maior achega provincial que concede a este Concello
unha subvención incluída no dito plan para o proxecto.-Abastecemento en Outeiro e
Outro.; solicitada a participación no Plan por decreto de Alcaldía nº 404/2021, de cuia
resolución se da conta en sesión de Xunta de Goberno Local de data 8 de xullo de 2021.

Código da obra 2021.2102.0574.0
 Financiamento:
Deputación .- 70.619,05€
Concello: 9.472,10E
Total proxecto sen IVE.- 66.191,03€
IVE.- 13.900,12E
Total proxecto .- 80.091,15 euros 

O expediente ten a referencia: 2021/C003/000005
O proxecto técnico da obra redatouno o enxeñeiro de camiño  Pablo Blanco Ferreiro.
A acta de replanteo  para comprobar a viabilidade sobre o terreo do proxecto para a
execución das obras data de  29.01.2021.
Consta  providencia da Álcaldía para a aprobación da contratación.  

Verificando a Secretaría do Concello que o expediente de aprobación da contratación
citada   está  formado pola documentación mínima esencial  para a  súa aprobación,  e
deixando constancia de elo aos efectos de dar cumprimento ao esixido na LCSP. 

Visto o documento RC (Retención de crédito) da intervención municipal para a citada
obra, sentado no libro diario de contabilidade presupostaria con data 06/09/2021  (nº
operación 220210006647),

De conformidade co establecido no artigo 116 e na disposición adicional segunda da Lei
9/2017, de Contratos do Sector Público; esta Alcaldía, en uso das atribucións conferidas
por Lei, PROPÓN á Xunta de Goberno Local, a adopción dos seguintes ACORDOS: 

   PRIMEIRO  :  Aprobar o expediente de contratación,  mediante procedemento aberto,
factor prezo, tramitación ordinaria   da obra de denominación:ABASTECEMENTO EN
OUTEIRO E OUTRO;   cun orzamento  de licitación de OITENTA MIL NOVENTA E
UN  EUROS  CON QUINCE CÉNTIMOS (80.091,15 euros);   dos  que  66.191,03€
corresponden ao prezo sen  IVE e 13.900,12  euros ao IVE.

SEGUNDO: Aprobouse a non división en lotes por decreto de Alcaldía núm 83/2021
en  data  3/02/21.  (Anexo  IX  da  documentación,  remitido  á  Deputación  Provincial);
quedando xustificada polos seguintes motivos válidos de acordo  co disposto no artigo
99.3 da Lei 9/2017 de 8 de novembro (LCSP). 

TERCEIRO:  Aprobar  os  correspondentes  pregos  de  cláusulas  administrativas
particulares  e  de  prescricións  técnicas  que  rexerán  o  contrato  e  o  proceso  de
adxudicación;  pregos de contratación mediante procedemento aberto (cun único criterio
de adxudicación, factor prezo) das obras comprendidas nos Plans provincias e outras
obras provinciais da Deputación Provincial da Coruña; así coma o Anexo I e Anexo V,
que constan incluídos no expediente.

 CUARTO: Autorizar con cargo á aplicación orzamentaria  161.62300  do orzamento
municipal  o  gasto  pola  contía  de  80.091,15  euros,  que  representa  a  devandita
contratación, importe financiado pola  Deputación Provincial e polo concello, ao abeiro
do Plan: 1ª Fase do POS+ Adicional 2/2021.

QUINTO:  Publicar  o corresponde anuncio no perfil  de contratos  do sector público.
(Plataforma de Contratos do Sector Público).

Non obstante, a Xunta de goberno local, acordará o máis convinte.
Documento que asina dixitalmente o alcalde. “

A Xunta de Goberno Local,  en votación ordinaria  e por unanimidade,  prestou
aprobación a anterior proposta de Alcaldía. 

B).-  APROBACION  EXPEDIENTE  CONTRATACIÓN  DO  PROXECTO  DE
OBRA:  REPARACIÓN  DE  ESTRADAS  EN  BECEIROS,  DOMONDO,
FRÁDIGAS E OUTROS.- 

PROPOSTA A XUNTA DE GOBERNO LOCAL:

“ASUNTO: INICIO EXPEDIENTE CONTRATACIÓN OBRA: REPARACIÓN DE
ESTRADAS  EN  BECEIROS,  DOMONDO,  FRÁDIGAS  E  OUTROS.  (1ª  Fase  do
POS+Adicional 2/2021.

Vista  Circular  da  Deputación  provincial  da  Coruña  de  aprobación  da  1ª  Fase  do
POS+ADICIONAL 2/2021 por maior achega provincial que concede a este Concello
unha  subvención  incluída  no  dito  plan  para   o  proxecto.-  Reparación  estradas  en
Beceiros, Domondo, Frádigas e Outros.; solicitada a participación no Plan por decreto
de Alcaldía nº 404/2021, de cuia resolución se da conta en sesión de Xunta de Goberno
Local de data 8 de xullo de 2021.

Código da obra 2021.2102.0573.0
 Financiamento:
Deputación .- 173.075,33€
Concello: 23.212,85€
Total proxecto sen IVE.- 162.221,64€

IVE.- 34.066,54€
Total proxecto .- 196.288,18 euros 

O expediente ten a referencia: 2021/C003/000007
O proxecto técnico  da obra redatouno o enxeñeiro de camiños,  canais  e  portos don
Miguel A. Fernández Rivera.
A acta de replanteo  para comprobar a viabilidade sobre o terreo do proxecto para a
execución das obas data de  31.08.2021.
Consta  providencia da Álcaldía para a aprobación da contratación.  

Verificando a Secretaría do Concello que o expediente de aprobación da contratación
citada   está  formado pola documentación mínima esencial  para a  súa aprobación,  e
deixando constancia de elo aos efectos de dar cumprimento ao esixido na LCSP. 

Visto o documento RC (Retención de crédito) da intervención municipal para a citada
obra, sentado no libro diario de contabilidade presupostaria con data 06/09/2021  (nº
operación 220210006646),

De conformidade co establecido no artigo 116 e na disposición adicional segunda da Lei
9/2017, de Contratos do Sector Público; esta Alcaldía, en uso das atribucións conferidas
por Lei, PROPÓN á Xunta de Goberno Local, a adopción dos seguintes ACORDOS: 

   PRIMEIRO  :  Aprobar o expediente de contratación,  mediante procedemento aberto,
factor  prezo,  tramitación  ordinaria    da  obra  de  denominación:REPARACIÓN  DE
ESTRADAS EN BECEIROS, DOMONDÓ, FRÁDIGAS E OUTROS ;   cun orzamento
de licitación de CENTO NOVENTA E SEIS MIL DOUSCENTOS OITENTA E OITO
EUROS  E  DEZAOITO   CÉNTIMOS  (196.288,18  euros);   dos  que  162.221,64€
corresponden ao prezo sen  IVE e 34.066,54  euros ao IVE.

SEGUNDO: Aprobouse a non división en lotes por decreto de Alcaldía núm 81/2021
en  data  3/02/21.  (Anexo  IX  da  documentación,  remitido  á  Deputación  Provincial);
quedando xustificada polos seguintes motivos válidos de acordo  co disposto no artigo
99.3 da Lei 9/2017 de 8 de novembro (LCSP):

-A  realización  independiente  das  diversas  prestacións  comprendidas  no  obxecto  do
contrato dificultaría a correcta execución do mesmo dende un punto de vista técnico.
-O risco para a correcta execución do contrato procede da natureza obxecto do mesmo,
ao implicar a necesidade de coordinar a execución das diferentes  prestacións, cuestión
que podería  verse imposibilitada  pola súa división en lotes  e  a  execución por  unha
plurarilidade de contratistas diferentes.

TERCEIRO:  Aprobar  os  correspondentes  pregos  de  cláusulas  administrativas
particulares  e  de  prescricións  técnicas  que  rexerán  o  contrato  e  o  proceso  de
adxudicación;  pregos de contratación mediante procedemento aberto (cun único criterio
de adxudicación, factor prezo) das obras comprendidas nos Plans provincias e outras
obras provinciais da Deputación Provincial da Coruña; así coma o Anexo I e Anexo V,
que constan incluídos no expediente.

 CUARTO:  Autorizar  con cargo á  aplicación  orzamentaria   1532 61900 2021  do
orzamento  municipal  o  gasto  pola  contía  de  196.288,18   euros,  que  representa  a

C
V
D
:
 
I
/
V
e
B
W
X
S
V
a
m
1
Z
+
I
n
d
h
F
7

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.

F
I
R
M
A
D
O
 
P
O
R
 
 
C
a
r
l
o
t
a
 
G
o
n
z
á
l
e
z
 
N
a
v
a
r
r
o
 
 
(
F
E
C
H
A
:
 
0
7
/
1
0
/
2
0
2
1
 
2
0
:
2
8
:
0
0
)
 
,
 
 
A
l
b
e
r
t
o
 
G
o
n
z
á
l
e
z
 
F
e
r
n
á
n
d
e
z
 
 
(
F
E
C
H
A
:
 
0
8
/
1
0
/
2
0
2
1
 
0
8
:
5
7
:
0
0
)
 

V
e
r
s
i
ó
n
 
i
m
p
r
i
m
i
b
l
e
 



devandita contratación, importe financiado pola  Deputación Provincial e polo concello,
ao abeiro do Plan: 1ª Fase do POS+ Adicional 2/2021.

QUINTO:  Publicar  o corresponde anuncio no perfil  de contratos  do sector público.
(Plataforma de Contratos do Sector Público).

Non obstante, a Xunta de goberno local, acordará o máis convinte.
Documento que asina dixitalmente o alcalde. “

A  Xunta  de  Goberno  Local,  en  votación  ordinaria  e  por  unanimidade  dos
asistentes á sesión acordou a aprobación da proposta de Alcaldía transcrita. 

6º.- EXPEDIENTE DE CONTRATACIÓN DA OBRA: PROXECTO BÁSICO E
DE EXECUCIÓN OBRAS EN FACHADA E CARPINTERÍAS EN CENTRO DE
SAÚDE DE VALDOVIÑO.-
Expediente. 2021/C003/000006
Proposta de Alcaldía: 

“Vista  a  tramitación  do  expediente  citado,  da  que  se  desprenden  os  seguintes
antecedentes:
Efectuados  os  trámites  preparatorios  adoptouse  acordo de aprobar  a  contratación  en
Xunta  de goberno local  en sesión  09.09.21,  mediante  procedemento  aberto,  único
criterio de valoración: factor prezo e tramitación urxente. 

Importe do proxecto 204.396, 45 €, IVE 42.923,45 € e un TOTAL 247.319,70 €. 

A financiación da obra realizase a través de  convenio  de colaboración entre o Servizo
Galego de Saúde e o Concello de Valdoviño, aportando este  Servizo  Saúde a cantidade
de 87.088,00€,  e  o  Concello,  que   financia  o  restante  importe   de  160.231,70€ do
seguinte xeito: 

Préstamo.- 84.000 euros 
Remanente líquido de tesoureiría.- 76.231,70 euros.

Dita adxudicación segue  sometida á condición suspensiva da efectiva consolidación
dos  recursos  que  o  financian,  con  cargo  á  aplicación  orzamentaria  312.63200  do
orzamento municipal de gastos.

Publicitado anuncio no perfil do Contratante; aperturados os sobres da documentación
administrativa (A) por Mesa de Contratación en sesión de 27.09.21; resultando coma
única empresa licitadora  EULOGIO VIÑAL OBRAS Y CONSTRUCCIONES, S.A;
CIF A-15352735 que queda admitida; aperturado o sobre de Oferta económica (C), en
sesión de 29.09.21; oferta adaptada ao modelo e na que fai constar entre outras que:

.- Non concorre con empresas vinculadas.

.- Que ofrece o seguinte prezo:
A) Prezos sen IVE.- 204.396,45 €
B) Imposto sobre o valor engadido (IVE) Porcentaxe: 21% Importe: 42.923,25€
C) Total: (A+B) .- 247.319,70   €

Que ten previsto subcontratar as seguintes unidades de obra polo importe que se indica:

UNIDADES OU PARTES 
DE OBRA A 
SUBCONTRATAR

IMPORTE IVE 
INCLUIDO

NOME OU PERFIL 
EMPESARIAL DO 
SUBCONTRATISTA

Carpintería 43.771,27€ Empresa especializada
Fachada 48.511,25€ Empresa especializada
TOTAL 92.282,52€

CONSIDERANDO  os  antecedentes,  e  a  proposta  da  Mesa  de  Contratación,   esta
Alcaldía, en uso das atribucións que a Lei lle confire, PROPÓN á Xunta de Goberno
Local, a adopción do seguinte ACORDO: 

PRIMEIRO.- Presentada como única empresa licitadora que foi admitida e presenta
oferta económica ao tipo, e motivado en que  non excede o prezo de licitación e non
debendo pois ser rexeitada, de conformidade co estipulado no punto 16.- Adxudicación
en concreto 16.1.- Requerimento de documentación ao licitador que presentara a mellor
oferta,  do  prego  de  cláusulas  administrativas  particulares   que  rexen  a  presente
contratación, 

REQUERIR a dito licitador (EULOGIO VIÑAL OBRAS Y CONSTRUCCIONES,
S.A para que no prazo de DEZ DÍAS HÁBILES a contar dende o seguinte á aquel en
que reciba a notificación, PRESENTE a documentación sinalada no dito punto 16.1 do
citado prego; incluído o documento acreditativo de constitución da garantía definitiva
por importe do 5% do importe do prezo final do contrato, excluído  o IVE, por calquera
dos medios a que se refire o art. 107 da LCSP.
De non atenderse adecuadamente o requerimento no prazo sinalado, entenderase que o
licitador retirará a súa oferta, continuándose cos trámites que procedan.
Non obstante, a Xunta decidirá o que estime máis convinte
Documento asinado electrónicamente polo alcalde.

A  Xunta  de  Goberno  Local,  en  votación  ordinaria  e  por  unanimidade  dos
asistentes á sesión acordou a aprobación da proposta de Alcaldía transcrita. 

7.- APROBACIÓN DO PROXECTO DE COOPERACIÓN “VALORACIÓN DA
ACTIVIDADE  MARIÑEIRA A TRAVÉS  DOS  ESPAZOS  LITORAIS  E  DAS
PRÁCTICAS  DEPORTIVAS  ACUÁTICAS  NOS  MUNICIPIOS  DE  ARES  E
VALDOVIÑO.  ARES  E  VALDOVIÑO  NO  MAR”,  Á  CONVOCATORIA DE
AXUDAS DO GALP A MARIÑA-ORTEGAL POR PARTE DO CONCELLO DE
VALDOVIÑO, APROBADO POR RESOLUCIÓN DE ALCALDÍA 531/2021 DE
16/09/2021.

PROPOSTA DA ALCALDÍA-PRESIDENCIA

“Visto acordo de cooperación entre os Concellos de Valdoviño e Ares que se transcribe
literalmente:

“ACORDO DE COOPERACIÓN ENTRE OS CONCELLOS DE VALDOVIÑO E ARES COA FINALIDADE
DE SOLICITAR UNHA SUBVENCIÓN PARA A EXECUCIÓN DO PROXECTO DE COOPERACIÓN
“VALORIZACIÓN  DA  ACTIVIDADE  MARIÑEIRA  A  TRAVÉS  DOS  ESPAZOS  LITORAIS  E  DAS

PRÁCTICAS  DEPORTIVAS  ACUÁTICAS  NOS  MUNICIPIOS  DE  ARES  E  VALDOVIÑO.  ARES  E
VALDOVIÑO NO MAR”, PRESENTADO ANTE O GALP-1 A MARIÑA ORTEGAL NO CASO DO
CONCELLO  DE  VALDOVIÑO  E  ANTE  O  GALP-2  GOLFO  ÁRTABRO  NORTE,  NO  CASO  DO
CONCELLO DE ARES

A 17 de Setembro de 2021.
REUNIDOS

Dunha parte,  JULIO IGNACIO IGLESIAS REDONDO, Alcalde do Concello de Ares, no nome e
representación do mesmo, ao abeiro do establecido no artigo 21.1.b) da Lei 7/1985 de 2 de
abril, de bases do réxime local, asistido polo Secretario-Interventor Manuel Larrosa Rodríguez,
que dá fe do acto.
E doutra parte, ALBERTO GONZÁLEZ FERNÁNDEZ, Alcalde do Concello de Valdoviño, no nome
e representación do mesmo, ao abeiro do establecido no artigo 21.1.b) da Lei 7/1985 de 2 de
abril, de bases do réxime local, asistido pola Secretaria Carlota González Navarro, que dá fe do
acto.
As  partes  intervenientes,  que actúan  en  virtude dos  seus respectivos cargos,  recoñécense
plena capacidade para subscribir o presente acordo de cooperación, que ten como finalidade
solicitar unha subvención dentro da 2ª convocatoria de 2021 , da ORDE de 3 de agosto de 2021
pola que se establecen as bases reguladoras para a concesión de axudas para proxectos ao
abeiro das estratexias de desenvolvemento local participativo (EDLP), aprobadas aos grupos de
acción local do sector pesqueiro para o desenvolvemento sustentable das zonas de pesca no
marco do Fondo Europeo Marítimo e de Pesca 2014-2020, e se convocan as correspondentes
ao ano 2021, da Consellería do Mar, para a execución nos seus territorios locais do proxecto de
cooperación “VALORIZACIÓN DA ACTIVIDADE MARIÑEIRA A TRAVÉS DOS ESPAZOS LITORAIS E
DAS PRÁCTICAS DEPORTIVAS ACUÁTICAS NOS MUNICIPIOS DE ARES E VALDOVIÑO. ARES E
VALDOVIÑO NO MAR”

MANIFESTAN
Primeiro.- Que  ao  concello  de  Ares  como  máxima  institución  cidadá  deste  municipio,
correspóndenlle funcións de goberno e organización municipal, incluíndo todas as actividades
e eventos que contribúan a poñer en valor a cultura e as particularidades propias da veciñanza
e das actividades que realizan, ostentando competencias de acordo co artigo 25.2 da Lei de
Bases de Réxime Local en materia de promoción da cultura, mercados e lonxas e promoción do
desenvolvemento turístico.

Segundo.- Que ao concello de Valdoviño como máxima institución cidadá deste municipio,
correspóndenlle funcións de goberno e organización municipal, incluíndo todas as actividades
e eventos que contribúan a poñer en valor a cultura e as particularidades propias da veciñanza
e das actividades que realizan, ostentando competencias de acordo co artigo 25.2 da Lei de
Bases de Réxime Local en materia de promoción da cultura, mercados e lonxas e promoción do
desenvolvemento turístico.
Terceiro.- Que as partes se comprometen a colaborar para o bo desempeño deste proxecto,
fundamental  e necesario para a valorización dos recursos do mar e da pesca e marisqueo
como actividades arraigados no territorio para a historia e fisionomía dos seus territorios.
En  consecuencia,  as  partes  asinantes,  consideran  axeitado  facer  operativa  e  recíproca  a
cooperación mediante o presente acordo para solicitar unha subvención aos Grupos de Acción
Local correspondentes ao seu territorio, no caso de Valdoviño, ao GALP-1 A Mariña Ortegal e
no  caso  de  Ares,  ao  GALP-2  Golfo  Ártabro  Norte,  para  a  execución  do  proxecto
“VALORIZACIÓN  DA  ACTIVIDADE  MARIÑEIRA  A  TRAVÉS  DOS  ESPAZOS  LITORAIS  E  DAS
PRÁCTICAS  DEPORTIVAS  ACUÁTICAS  NOS  MUNICIPIOS  DE  ARES  E  VALDOVIÑO.  ARES  E
VALDOVIÑO NO MAR”.
Así, o Concello de Ares, acorda solicitar este proxecto de cooperación mediante Resolución de
Alcaldía, Nº 443/21, o día 17.09.2021.

Pola  súa  banda,  o  Concello  de  Valdoviño  acorda  solicitar  este  proxecto  de  cooperación
mediante Resolución de Alcaldía Nº 531/2021, o día 16.09.2021.
CLÁUSULAS
Primeira.- Obxecto. 
O presente acordo de cooperación ten por obxecto establecer as canles de colaboración para
solicitar unha subvención no caso de Valdoviño, ao GALP-1 A Mariña Ortegal e no caso de Ares,
ao GALP-2 Golfo Ártabro Norte, para a execución do proxecto “VALORIZACIÓN DA ACTIVIDADE
MARIÑEIRA A TRAVÉS DOS ESPAZOS LITORAIS E DAS PRÁCTICAS DEPORTIVAS ACUÁTICAS NOS
MUNICIPIOS DE ARES E VALDOVIÑO. ARES E VALDOVIÑO NO MAR”, con accións a desenvolver
no anos 2021 e 2022.
Tendo en conta o exposto no Artigo 10 da Orde do 3 de Agosto de 2021, no que se recolle que
“a presentación dos proxectos de cooperación deberá realizarse en cada GALP coa indicación
dos participantes doutras zonas, a formulación do proxecto, segundo se recolle na memoria,
no epígrafe 3.4.2., presentado a cada GALP nos seus territorios correspondentes, recolle as
seguintes actuacións:
EN RELACIÓN ÁS ACTIVIDADES DO CONCELLO DE ARES:
ACTIVIDADE 1 (ARES). DEFINICIÓN DO PROXECTO E ÁNALISE ESTRATÉXICA [Outubro-Decembro 2021].
Entregarase  un informe de execución, cun cadro de mando para facilitar a monitorización de todas as
actividades. O cadro de mando do proxecto será unha ferramenta de xestión que axude na planificación
e incorpore indicadores cuantitativos e cualitativos que aporten información sobre cada actividade, en
relación aos obxectivos específicos de “ARES E VALDOVIÑO NO MAR”, neste caso, nas súas actividades
executadas polo Concello de Ares. 
ACTIVIDADE 2 (ARES).  OBRADOIROS DE SENSIBILIZACIÓN DIRIXIDOS A ESCOLARES DE ARES [Xaneiro-
Marzo 2022]. Executaranse 6 sesións de obradoiros de sensibilización nos cursos e niveis educativos que
determine  a  dirección  e  o  profesorado.  Estas  sesións  incorporan  un  traballo  en  aula,  e  saídas  ao
territorio.  Os  obradoiros  terán  unha  duración  de  hora  e  media  en  aula,  na  que  se  traballarán  os
seguintes contidos:  aspectos ligados ao patrimonio natural  do litoral,  xeomorfoloxía costeira e como
inflúe na forma de vida do pobo, toponimia, evolución da vila e historia local e referentes aos elementos
icónicos (a historia da pesca na vila, o recordo de oficios ligados ao mar, a presenza do remo e eventos
deportivos, etc.). Durante as saídas á ría, realizarase unha explicación sobre o tipo de artes de pesca
utilizadas na zona,  ademais de diversos aspectos da paisaxe expostos na aula previamente,  facendo
fincapé na cultura mariñeira da vila de Ares. A duración destas saídas ao territorio será de 3 horas.
ACTIVIDADE 3 (ARES). XORNADAS DE INICIACIÓN AO REMO [Abril-Maio 2022]. Realizaranse 6 xornadas
de iniciación ao remo dirixidas  aos escolares  de Ares que determine o centro,  podendo tratarse  dos
mesmos grupos anteriores, beneficiarios dos propios obradoiros de sensibilización, sendo esta práctica
accesible para todo o alumnado, e prestando especial atención ao alumnado con diversidade funcional.
A previsión de participación será de 120 nenos/nenas, en base ao nivel de matriculación media nas aulas
dos centros educativos galegos. As xornadas de iniciación ao remo, terán unha duración aproximada de
4 horas en total,  tendo presente a saída e o regreso dende o centro. Os contidos que se traballarán
durante estas xornadas serán: historia do remo como deporte tradicional na vila e en Galicia, beneficios
do traballo en equipo tanto a nivel deportivo como humano, que é unha vertente moi importante no
remo,  igual  que  o  compromiso,  como  equipo.  Tamén  se  trasladará  a  interrelación  coa natureza,  a
meteoroloxía  e  o  medio  acuático,  afrontando  incidencias  e  condicións  diferentes.  As  xornadas  de
iniciación ao remo achegan ao alumnado un deporte moi completo a nivel físico, moi pouco lesivo, cunha
visión diferente do espazo, do coñecemento que se ten do territorio dende o mar, convivindo coa fauna
da ría. Será, ademais, unha oportunidade para observar aos colectivos do mar (pescadores, marisqueo a
flote, autoridades portuarias, etc.)
ACTIVIDADE  4  (ARES).  PROGRAMA  DE  RUTAS  NO LITORAL  PARA  PÚBLICO  XERAL  [Xuño-Setembro
2022].  Deseñaranse 2 rutas  mediante  un traballo  de prospección do territorio,  co fin de localizar os
elementos  máis  susceptibles  para  a  súa divulgación,  adaptación  e  interpretación  para  o  público.  A
continuación realizarase 4 saídas en total con grupos, dirixidos a un público xeral. Tendo presente unha
rátio de 20 persoas por grupo, en función do protocolo anti-Covid no momento de entrega da memoria,
a estimación de participación destas saídas será de 80 persoas en total.  Estas rutas estarán a cargo
dunha guía homologada para as actividades en medio natural (técnica deportiva en media montaña).

ACTIVIDADE 5 (ARES).  DESEÑO E IMPLEMENTACIÓN DE PANEIS DIDÁCTICOS MÓBILES E EXPOSICIÓN
[Xuño-Setembro  2022].  Creación  de  contidos  en  gabinete,  deseño  gráfico  de  paneis,  impresión  de
soportes e edición de 4 dispositivos móbiles e modulares, que sexan versátiles para diferentes espazos
expositivos, realizando un mínimo de 2 exposicións,  con presenza en Ares e en Valdoviño. Os paneis
serán de 180 x 100 cm en reixa metálica, con lona a cor, resistente ao exterior. Pódense colocar de forma
individual, por parellas ou en zigue-zague, en función dos espazos expositivos.
ACTIVIDADE 6 (ARES).  CREACIÓN DE IMAXE DO PROXECTO E BANCO DE FOTOGRAFÍAS PARA A SÚA
DIFUSIÓN [Xaneiro-Febreiro 2022]. Deseño dun imagotipo representativo do proxecto, acompañado de
formatos adaptados (cadrado e rectangular) para poder realizar anuncios das actividades do proxecto
que estean abertas ao público, mediante a súa difusión polas redes sociais do Concello (como as rutas ou
a exposición  de  paneis).  Creación  dun pequeno  banco  de  imaxes,  de  20 fotografías  que  ilustren  os
elementos clave da paisaxe, dos colectivos e protagonistas.
ACTIVIDADE 7 (ARES). VISITA AO CONCELLO DE VALDOVIÑO [Maio-Xuño 2022].  Realización de 6 grupos
con escolares de Ares que visitan o municipio de Valdoviño. Cada grupo estará constituído por unha aula,
estimándose unha media de participantes de 120 nenos e nenas, dada a conformación e rátios das aulas.
A escolla  dos  cursos  que  realizarán  as  visitas  ao  Concello  de  Valdoviño   tamén  será  unha  decisión
condicionada á dirección do centro educativo de Ares, en función do seu programa de excursións e saídas
acordadas  a  cada  nivel  e  ao  conxunto  do  proxecto.  Nestas  visitas,  realizarase  un  intercambio  de
coñecemento sobre o litoral, a ría, o mar, o sector pesqueiro e/ou marisqueiro e os deportes náuticos por
excelencia, o remo en Ares e o surf en Valdoviño, por parte do profesorado e alumnado que explicarán as
características  diferenciais  da  súa  zona  durante  as  mesmas.  Esta  é  unha  acción  que  se  repite  no
Concellos de Ares e de Valdoviño.
ACTIVIDADE  8  (Ares).  ADQUISICIÓN  DE  EMBARCACIÓN  DE  INICIACIÓN  AO  REMO  [Febreiro  2022].
Permitirá aos escolares a práctica iniciática desta actividade, accedendo ao coñecemento e goce dos
beneficios deste deporte náutico, coa adquisición de 1 embarcación de iniciación ao remo modelo para
ría, con corredor central, tripulada por 10 remeiros/as e patrón/a.
EN RELACIÓN ÁS ACTIVIDADES DO CONCELLO DE VALDOVIÑO:
ACTIVIDADE 1 (VALDOVIÑO).  DEFINICIÓN DO PROXECTO E ÁNALISE ESTRATÉXICA [Outubro-Decembro
2021]. Entregarase  un informe de execución, co detalle das actuacións a desenvolver polo Concello de
Valdoviño,  cun cadro de mando para facilitar  a monitorización  de todas  as  actividades.  O cadro de
mando do proxecto será unha ferramenta de xestión que axude na planificación e incorpore indicadores
cuantitativos e cualitativos que aporten información sobre cada actividade, en relación aos obxectivos
específicos de “ARES E VALDOVIÑO NO MAR”, neste caso, nas súas actividades executadas polo Concello
de Valdoviño.
ACTIVIDADE  2  (VALDOVIÑO).  OBRADOIROS  DE  SENSIBILIZACIÓN  DIRIXIDOS  A  ESCOLARES  DE
VALDOVIÑO [Xaneiro- Marzo 2022].  Executaranse 6 sesións de obradoiros de sensibilización nos cursos
e niveis educativos que determine a dirección e o profesorado. Estas sesións incorporan un traballo en
aula,  e saídas ao territorio.  Os obradoiros terán unha duración de hora e media en aula,  na que se
traballarán aspectos ligados ao patrimonio natural do litoral, facendo especial fincapé na flora e fauna
dos areais, figuras de protección medioambiental, toponimia, historia local e referentes aos elementos
icónicos (faro, afundimentos de barcos, primeiro servizo de socorrismo na zona, presenza de colectivos
do marisqueo en Vilarrube e Meirás, evolución do surf e eventos deportivos, etc.). Durante as saídas ao
areais nos que ten presenza o surf e/ou o marisqueo (Pantín, Frouxeira, Vilarrube e Meirás), realizarase
unha explicación sobre os percebeiros a flote e as mariscadoras a pé, ademais de diversos aspectos da
paisaxe expostos na aula previamente, e de cuestións ligadas á seguridade mariña, ao socorrismo, o
funcionamento das correntes e a formación das ondas. A duración destas saídas ao territorio será de 3
horas.
ACTIVIDADE 3 (VALDOVIÑO).  “A TÚA PRIMEIRA ONDA”. BAUTISMOS DE SURF PARA ESCOLARES DE
VALDOVIÑO [Abril-Xuño 2022].  Catro grupos de iniciación á práctica do surf, chegando a un público
escolar de aproximadamente 100 nenos e nenas do municipio. Isto permitirá “democratizar” a práctica
do  surf  entre  as  familias  e  o  alumnado  do  centro  educativo,  que  poderá  acceder  a  esta  práctica
deportiva,  grazas  á  posta  en  marcha  desta  iniciativa  promovida  dende  o  GALP.  As  saídas  poderán
realizarse ás praias da Frouxeira, O Cristina,  Pantín ou Vilarrube, en función do estado das mareas. A
escolla dos cursos que sairán á auga será unha decisión condicionada á dirección do centro educativo, en
función do seu programa de excursións e saídas acordadas a cada nivel, sendo recomendándose esta
práctica a partir dos 8 anos. 

ACTIVIDADE 4 (VALDOVIÑO).  VISITAS AO OCÉANO SURF MUSEO (OSM) DIRIXIDAS A ESCOLARES DE
VALDOVIÑO [Xuño-Setembro 2022]. Organización dun programa de 10 visitas de escolares ao Océano
Surf Museo, para coñecer a historia do surf en Galicia e no mundo, ademais da traxectoria do “Pantín
Classic” e as distintas seccións  do museo. A escolla dos cursos que realizarán as visitas ao OSM tamén
será  unha  decisión  condicionada  á  dirección  do  centro  educativo,  en  función  do  seu  programa  de
excursións e saídas acordadas a cada nivel, estando abertas as visitas a todas as idades, se ben, os
contidos poden resultar máis interesantes nos últimos cursos de Primaria ou en Secundaria.
ACTIVIDADE 5 (VALDOVIÑO).  O MUSEO FÓRA DO MUSEO [Xuño-Setembro 2022].  Elaboración  de  4
novos paneis didácticos de carácter modular e móbil, sobre a riqueza dos areais e a práctica do surf en
Galicia e Valdoviño, intentando abrir o museo e descentralizalo, cun mínimo de 5 accións expositivas fóra
do  propio  museo  (en  Valdoviño  e  en  Ares).  Isto  permitirá  chegar  a  diferentes  públicos,  non
especializados, e achegando o surf a outras persoas e colectivos non habituais. Os paneis serán de 180 x
100 cm en reixa metálica, con lona a cor, resistente ao exterior. Pódense colocar de forma individual, por
parellas ou en zigue-zague, en función dos espazos expositivos.
ACTIVIDADE 6 (VALDOVIÑO). PROMOCIÓN DO OSM CON DIVERSOS PÚBLICOS [Xaneiro-Febreiro 2022].
O Océano Surf Museo conta con oito paneis en castelán e galego, que é preciso traducir ao inglés, para
ampliar  os  públicos,  multiplicando  a  cobertura  e  o  impacto  dos  seus  contidos.  Esta  información
trasladarase á páxina web do OSM, mediante códigos QR, estando dispoñible estes datos e relatos na
propia  web  do  equipamento  municipal.  Ademais,  para  dotar  ao  OSM  dunha  sección  de  consulta,
adquirirase un mínimo de 10 publicacións en formato físico sobre diversas temáticas relativas á práctica
do surf, expedicións mariñas e a fraxilidade dos océanos, criaturas mariñas e consellos para o coidado do
medio mariño e a biodiversidade, ameazas e perigos da vida mariña como os mares de plástico e as
consecuencias do cambio climático, ademais de curiosidades e preguntas sobre a fauna mariña. 
ACTIVIDADE 7 (VALDOVIÑO). VISITA DE ESCOLARES DE VALDOVIÑO AO CONCELLO DE ARES [Maio-Xuño
2022]. Realización de 6 grupos con escolares de Valdoviño que visitan o municipio de Ares. Cada grupo
estará constituído por unha aula, estimándose unha media de participantes de 120 nenos e nenas, dada
a conformación e rátios das aulas.  A escolla dos cursos que realizarán as visitas ao Concello de Ares
tamén será unha decisión condicionada á dirección do centro educativo de Valdoviño, en función do seu
programa de excursións  e saídas  acordadas a cada nivel e ao conxunto do proxecto.  Nestas visitas,
realizarase  un  intercambio  de  coñecemento  sobre  o  litoral,  a  ría,  o  mar,  o  sector  pesqueiro  e/ou
marisqueiro e os deportes náuticos por excelencia, o remo en Ares e o surf en Valdoviño, por parte do
profesorado e alumnado que explicarán as características diferenciais da súa zona durante as mesmas.
Esta é unha acción que se repite no Concellos de Ares e de Valdoviño.
Segunda.- Actuación das partes. 
A colaboración que inspira a presente acordo farase efectiva mediante o desenvolvemento das
accións consistentes en organizar e xestionar o  proxecto, cada un no seu ámbito territorial,
que xustificará ante o seu GALP correspondente.
As partes comprométense a respectar as normas da convocatoria da subvención aprobadas
mediante Orde do 3 de agosto de 2021 polas que se establecen as bases reguladoras para a
concesión  de  axudas  para  proxectos  ao  abeiro  das  Estratexias  de  Desenvolvemento  Local
Participativo  (EDLP),  aprobadas  aos  Grupos  de  Acción  Local  do  Sector  Pesqueiro  para  o
desenvolvemento sustentable das zonas de pesca no marco do Fondo Europeo e Marítimo e
de Pesca 2014-2020, e se convocan as correspondentes ao ano 2021, 2022.
Na difusión de todas as accións que se poñan en marcha para o desenvolvemento do presente
acordo (comunicación, información, etc.) figurarán, de forma expresa, os nomes e os logotipos
do Concello de Valdoviño, Concello de Ares, GALP-1 A Mariña-Ortegal, GALP-2 Golfo Ártabro
Norte, Xunta de Galicia, Consellería do Mar e Unión Europea- Fondo Europeo e Marítimo e de
Pesca (FEMP).
Terceira.- Compromisos das partes.
Cada unha das  partes  será  a  encargada de contratar,  xestionar  e  aboar  os  gastos  que lle
corresponden segundo o acordo e a táboa reflectida nesta cláusula, respectando a normativa
de contratación aplicable e ás bases da convocatoria da subvención.

Táboa de gastos. Resumo por Concello
CONCELLO DE ARES

CONCELLO DE VALDOVIÑO

Cada unha das partes non será responsable dos gastos que correspondan á outra.
O Imposto sobre o Valor Engadido (IVE) será subvencionable.
As subvencións serán ingresadas a cada unha das partes, segundo os gastos elixibles que foran
aceptados, dende cada Grupo de Acción Local Participativo.
Cuarta.- Vixencia.

A  aprobación  deste  proxecto  de  cooperación  estará  condicionada  a  que  se  aproben  os
respectivos proxectos, en cada GALP.
Nese caso, a duración deste acordo comezará a contar dende a data da súa sinatura, ate o 31
de outubro de 2022, ou se dea por terminado en calquera momento por acordo entre as
partes, previa comunicación polo menos dun mes de antelación, ou por causa de forza maior.

Quinta. Natureza do acordo.
Este acordo ten natureza administrativa, quedando excluído do ámbito de aplicación da Lei
9/2017, de 8 de novembro, de contratos do sector público, ao abeiro do disposto no seu artigo
6.
Sexta.- Causas de resolución.
Son causas de resolución do presente acordo os seguintes:

1. Incumprimento por calquera das partes das súas cláusulas.
2. A alteración substancial das condicións que propiciaron a súa celebración.
3. Por  resultar  inviable  a  realización  das  actuacións  descritas  neste  acordo  por  causas  non

imputables ás partes.
4. O acordo das partes.

En vista de todo o anterior,  e en proba de conformidade, as partes subscriben o presente
acordo que se estende por duplicado exemplar, no lugar e data asinados no encabezamento.

O Alcalde do Concello de Ares O Alcalde do Concello de
Valdoviño

Asdo.: Julio Ignacio Iglesias
Redondo

Asdo.: Alberto González
Fernández”

Esta ALCALDÍA en uso das competencias atribuídas polo art. 21 da lei 7/1985 de 02
de abril, reguladora das Bases de Réxime Local, propón á Xunta de Goberno Local, a
adopción do seguinte ACORDO:

Primeiro.-   Aprobar  a  o  proxecto  acordo  de  cooperación  entre  os  Concellos  de
Valdoviño e  Ares  coa  finalidade  de  solicitar  unha subvención  para  a  execución  do
proxecto  de cooperación “valorización  da  actividade  mariñeira  a  través  dos  espazos
litorais e das prácticas deportivas acuáticas nos municipios de Ares e Valdoviño. Ares e
Valdoviño no mar”;  presentado ante o GALP-1 a Mariña Ortegal no caso do Concello
de Valdoviño e ante o GALP-2 Golfo Ártabro Norte, no caso do Concello de Ares.

/DOCUMENTO ELECTRÓNICO ASINADO POLO SR ALCALDE/”

A  Xunta  de  Goberno  Local,  en  votación  ordinaria  e  por  unanimidade  dos
asistentes  a  sesión,  aprobou  o  proxecto  de  cooperación  entre  os  Concellos  de
Valdoviño e Ares coa finalidade de solicitar a subvención transcrita literalmente.

FÓRA DA ORDE DO DIA
O sr. Alcalde presenta por via de urxenza o punto que de seguido figura pola necesidade
de proceder ao anulamento do procedemento de licitación ao conter erros o prego da
contratación.  A  Xunta  de  Goberno,  por  unanimidade  dos  seus  membros,  ratifica  a
urxenza e inclúese por ende, este punto Fóra da Orde do Día: 

.-ACORDO  DE  ANULACIÓN  DE  PROCEDEMENTO  DE  LICITACIÓN
2021/C004/000005  “  SERVIZOS  DE  LIMPEZA  DE  DIVERSOS  EDIFICIOS
MUNICIPAIS DO CONCELLO DE VALDOVIÑO”.-

En data 16.09.21 acordouse polo órgano de contratación (XGL) aprobar o expediente de
contratación  para  adxudicación  do  contrato  de  servizos  de  “Limpeza  de  diversos
edificios  municipais  do  Concello  de  Valdoviño”  con  número  de  referencia
2021/C004/000005,  a  través  do  procedemento  aberto,  tramitación  ordinaria,  único
criterio  de adxudicación factor prezo.

En data 20.09.21 publicouse o anuncio licitación na Plataforma de Contratos do Sector
Público, (perfil do contratante).

Despois da publicación e antes do remate do prazo de presentación de ofertas, previsto
para o 6 de outubro de 2021, detectáronse erros nos pregos, nos datos sinalados no
artigo 5 do prego de prescripcións técnicas.

Dáse conta desta circunstancia á Xunta de Goberno Local.

Tendo en conta o disposto no artigo 124 da Lei 9/2017 de Contratos do Sector público:

“El  órgano  de  contratación  aprobará  con  anterioridad  a  la  autorización  del  gasto  o
conjuntamente con ella, y siempre antes de la licitación del contrato, o de no existir esta, antes
de  su  adjudicación,  los  pliegos  y  documentos  que  contengan  las  prescripciones  técnicas
particulares que hayan de regir  la realización de la  prestación y definan sus calidades, sus
condiciones sociales y ambientales, de conformidad con los requisitos que para cada contrato
establece la presente Ley, y solo podrán ser modificados con posterioridad por error material,
de hecho o aritmético.  En otro caso, la modificación del pliego conllevará la retroacción de
actuaciones.”

Considerando que as precisas rectificacións supoñen unha modificación substancial do
prego que rexe esta contratación.

A Xunta de Goberno Local, RESOLVE en votación ordinaria e por unanimidade dos
asistentes á sesión:

1º.-  Anular  o  procedemento  de  licitación  e  retrotraer  as  actuacións  ao  intre  da
elaboración da documentación preparatoria.

2º.- Requirir pois á secretaría municipal a elaboración da documentación preparatoria
preceptiva  para  a   adxudicación  do  servizo  de  limpeza  de  edificios  municipais  no
Concello de Valdoviño;   anulando o procedemento de referencia  2021/C004/000005
abrindo novo expediente con novo número de referencia para a tramitación do mesmo.

3º.- Publicar o presente acordo na Plataforma de Contratos do Sector Público.

4º.- Dar traslado do acordo aos servizos económicos para o seu coñecemento e efectos.

PARTE DE ACTIVIDADE

8º.- ROGOS E PREGUNTAS.- 

Non se formulou  nengún rogo nen pregunta.

Sen nengún outro asunto a  tratar,  cando son as  dez horas  e  quince minutos,  a  Presidencia
levanta a sesión, da que coma Secretaria, estendo a presente acta e CERTIFICO o seu contido.

Documento asinado electrónicamente pola secretaria municipal e polo alcalde

